Хөрмәтле Разиф Галиевич!
Хөрмәтле авылдашлар!

Чакырылган иптәшләр!
      Бугенге авыл гражданнарынын җыенында без сезгә узган 2014 елда җирле узидарә тарафыннан башкарылган эшләргә информация ясап, 2015 елга бурычлар турында фикер алышырбыз.
Югары Налим авыл җирлеге составына 2 авыл керә.  2015 елның 01январена халык саны 433 кеше,
Югары  Налим авылында - 335 кеше,

Село Налим авылында - 98 кеше
2014 елда җирлеккә 12 кеше килгән, 11 кеше киткән (пропискадан төшкән).

2014 елда гаиләләрдә 2  бала туган, 9 кеше вафат булган, 1 пар үз гаиләсен төзеде.   
Югары Налим җирлегендә  сугыщ  ветераннары юк, алар барсыда вафат булды, 3 сугыш ветераннарының тол хатыннары (Сибгатуллина Мәүдүдә, Хайруллина Гөлҗәүһәр, Хакимуллина Сабира апалар хәзерге көндә, аллага шөкер исән-сау гомер кичерәләр), 3 - Афганистан һәм Чечнядагы сугыш хәрәкәтендә катнашучылар, 16 – тыл ветераны,  35 – инвалид, 4 - күп балалы гаиләләр,  8 – ялгыз өлкән  кешеләр, яши. Аларның 5 нә социаль хезмәткәр беркетелгән. Мәктәп һәм мәдәният хезмәткәрләре тарафыннан даими рәвештә шефлык эшләре башкарыла. Узган 2014 елда  Юдина Александра  Ивановна үзенең 90 яшьлек юбилеен билгеләп үтте һәм Россия Президентыны, район башлыгының җылы котлавын алдылар.
Халыкның төп хезмәт кую тармаклары:

	-  агрофирма булекчәсендә
	34

	-  бюджет оешмаларында
	43

	- Зэй шәһәренең предприятия, оешмаларында
	57

	 башка шәһәр предприятия һәм оешмаларында (Яр Чаллы, Әлмәт, Түбән Кама )
	82

	КФХ
	Хакимуллин В.К.

Хабриев Р.Р.

	Гаилә   фермасы  (сарыкчылык) 
	Мурзагов К.А.

	Бер җирдә дә эшләмәүчеләр                                          

- шулардан эшсезләрне теркәү оешмасында
	9

3


Авыл җирлегенең экономик-социаль үсеше, уңалда торган социаль программаларның үтәлүе кече бизнес белән аерылгысыз бәйләнгән. 

Җирлектә 2  КФХ  уңышлы гына эшләп киләләр, алар барсыда иген үстерү белән шөгелләнәләр. Эшмәкәр Ганиева Роза Әнәс кызы шәхси хуҗалыклардан сөт җыю белән шөгылләнә. 2014 елда шәхси хуҗалыклардан   53.8 тоннадан артык сөт җыелды. 2013 елда бу күрсәткеч 50,0 тонна иде.

Сөтнең сатып алу бәяләре шактый югары күтәрелде. Бүгенге көндә аның литры 18 сумнан кабул ителә. Сөт җыю әле бүгендә дәвам итә.
 Республикада  авылларда кече хуҗалык формаларын үстерүгә булышлык итүгә юнәлтелгән  программалар (әйтик “Лизинг-грант,”) уңышлы гына эшләп килүгә карамастан безнең авыл җирлегендә  бары тик сарыкчылык буенча бергенә гаилә фермасы эшли.
Авыл җирлегендә фермер һәм шәхси хуҗалыклар арасында  льготалы кредитлар турында аңлату эшләре үткәрелде.

2014 елда шәхси хуҗалыкларда  240 эре мөгезле терлекләр, шулардан 115 сыер асрала. Республика бюджетыннан һәр савым сыерга 2000 сумнан субседия түләнде.
Шәхси хуҗалыкларда терлек азыгы хәзерләү буенча проблемалар булмады. Агрофирма тарафыннан салам, бер пай җиренә 2 ц. исәбеннән фураж бирелде. Бүген исә булган эре мөгезле терлекнең баш санын саклап калырга кирәк. 

2. Авыл җирлеге бюджеты

Югары Налим авыл җирлегенең 2014 елгыгомуми бюджеты 4744,2  керемнәре

	№ п/п
	Всего доходов
	План на год
	Исполнение на 01.01.2015г.
	% исполнения

	1.
	Земельный налог
	380,0
	414,2
	109%

	2.
	Налог на доходы физических лиц
	190,0
	209,2
	110%

	3.
	Налог на имущество
	150,0
	147,3
	98,2%

	4.
	Арендная плата
	7,0
	9,2
	131,4%

	5
	Средства самообложения
	64,0
	64,0
	100%


Авыл җирлегендә халыкка уңайлыклар тудыру максатыннан ел буена авыл җирлеге бюджетыннан түбәндәге төзекләндерү  эшләре  башкарылды:
_авыл урамнарын кардан чистарту, грейдер белән тигезләү –86 000 сум

-урам яктырткычларын ремонтлау,яктырткычлар кую – 81 892сум

-агач кистерү “Горзеленхоз” -56 347 сум 
Бугенге көндә Республиканын күп район авылы жирлекләре үзара салым турында карар кабул итеп, бюджетны тулыландыру өстендә эшлиләр. Халыктан жыелган һэр 1 сум акчага Республикадан  4 сум акча бирелә. Узган ел безнең авыл җирлегендә яшәүчеләр дә үзара салым буенча референдумда актив катнашып  авылда  түбәндәге эшләр башкарылды: Югары Налим авыл зияратына йорт салынды, с.Налим авылына 600 метр озынлыкта бишенче электр чыбыгы сузылып өстәмә 6 урам яктырткычы куелды, урам яктырткычларыннан файдаланган электрны санау приборы (счетчик) һәм фотоэлемент урнаштырылды. Авыл кешеләреннән җыелган һәм Республикадан килгән акчаларның күләмен сез слайдта күрәсез. Бер кешегә 200 сумнан билгеләнгән үзара салым  җирлек буенча 64 мең сум җыелды Республикадан килгән акча белән 320 мең сум. 2015 елның 22 мартында үзарасалым кертү  буенча авыл җирлегендә тагын референдум үткәрәчәкбез. Акчаны күпме күләмдә җыярга, нинди көнүзәк проблеманы хәл итүгә тоту турында сезнең тәкъдимнәрегезне тыңлап уртак фикергә килербез дип ышанып калам.  
3. Инфраструктураны үстерү һәм хуҗалык эшчәнлеге

 Җирлектәге суүткәргечләрнең гомуми озынлыгы 4,5 км. 2014 елда Ю.Налим авылында “Елга аръягы урамында“ 80м озынлыкта суүткәргеч алыштырылды, бер артизиан скважинасына яна төрле жайланма  (частотник)  куелды, бер су башнясы әйләндереп алынды.      

Юллар  таш белән түшәлгән 4,3 км, асфальт - 0,5 км.

2014 елда үзебезнең карүерны файдаланып  авыл эчендә 500 метр юлга таш тушәлде,  чокыр-чакырларны каплау буенча  бераз эшләнде.

Бүген иң авырткан җиребез – Село Налим авылына керә торган авария хәлендәге күпер .Ул көннән көн  җимерелүгә таба бара. Разиф Галиевич бу сорауны һәл итүдә сезнең ярдәм итүегезне сорар идек.

Жирлектә электр линияләренең озынлыгы 11.7км.  2014 елда урам утларына 4 өстәмә яктырткыч куелды.
2011 елның 1 январеннән авыл җирлеге териториясендә муниципаль янгын сагы төзелгән иде. Бүгенге көндә бер янгын сүндерү машинасы, 2 мотопомпа, бер генератор бар, 4 янгынга каршы гидрант ясалган аларга төнлә яктыра торган күрсәткечләр куелган. Шулай ук село Налим авылында яңа суүткэргечләр ясалганда 5 янгынга каршы гедрант куелды. Гадәттән тыш хәлләр турында халыкка хәбәр итү өчен махсус тавыш сигналлары урнаштырылды. Даими рәвештә янгынга каршы профилактик чаралар үткәрелә. 2014 елда үзебезнең җирлектә бергенә янгын очрагы  теркәлде, күрше авылларга 6 тапкыр чыктылар.
      Авыл кешеләрен ут белән сак булырга, электр үткәргечләренә даими карау үткәрергә киңәш итәр идем. Шулай ук газ мичләрен, аларның төтен юлларын һәрвакыт күзәтеп торырга кирәк.Алда салкыннар  көтелә, шуңа күрә сак булырга кирәк.
4. Халык белән эшләү

Җирле үзидарәгә 2010 елда сайланган икенче чакырылыш Югары Налим авыл җирлеге Советы депутатлары тарафыннан бүгенге көнгә кадәр 56 утырыш, (шуның 11 – 2014 елда) үткәрелгән.

Депутатлар авыл өчен, аның проблемаларын хәл итү өчен үзләренең кулларыннан килгән барлык ярдәмне  күрсәтергә әзер. Депутатлар Зарипов С.М., Батьков М.Н., Талипова Р.Р., Рамазанова Р.Т., Талипова Л.М. үз бурычларын аңлап, халык мәнфәгатьләрен кайгыртуда актив эшлиләр.  Халыкны кабул итуне оештыралар, аларнын сорауларына жаваплар биру, куйган бурычларны үтәү өстендә даими эшлиләр.
Советтагы даими комиссия тарафыннан актив эш алып барылды. Мәсәлән: төзекләндерү, экология, закон һәм тәртип буенча, социаль мәсәләләр буенча комиссияләрдә 17 утырыш үткәрелеп 41 сорау каралган. Көньүзәк мәсьәләләрне тикшерү, җирлектәге төрле сорауларны хәл итү өчен 6 авыл җыены үткәрелгән. Иң актуаль көн тәртипләре: сулыкларда куркынычсызлык кагыйдәләрен үтәү, янгынга каршы чаралар, авылларның чисталыгы һәм санитар торышы, терроризм һәм экстремизм турында.

Җирлектә 18 дән 35 яшькә кадәр 94 яшь кеше яши. Тормышка актив позицияләрен билгеләү, физкультура һәм спорт белән шөгылләнүгә аларны күбрәк тарту максатыннан авылда яшьләр Советы актив эшли. Аның рәисе Югары Налим мәдәният йорты художество җитәкчесе Исрафилова Эльвира Викторовна районның яшьләр оешмасы белән тыгыз элемтәдә тора. Спорт буенча яшьләрне актив туплап ярышларда катнашалар, башка төрле чаралардан да читтә калмыйлар. 2014 елда Югары Шепкә авылында узган Жирле үзидарәләр арасындагы «Кышкы Спартакиада» да безнен авыл яшьләре командасы яхшы курсәткечләргә иреште. Район куләмендә уздырылган Туризм буенча уткәрелгән ярышларда шулай ук призлы урыннарны яуладык. 
Авыл җирлегенә караган авылларда спорт белән шөгелләнүгә уңайлыклар тудыру максатыннан бер спорт мәйданчыгы, 1 спорт залы (мәктәптә) эшли. 2012 елда жиһазландырылган волейбол мәйданчыгы бу  спорт төре белән кызыксынучылардан бушап тормый.

Күрше авылларны да чакырып авыл җирлегендә спорт бәйрәме чаңгы ярышы үткәрү традициягә кереп китте. Узган ел бәйрәмгә кунак булып  район һәм күрше авыл  чаңгы спорты ветераннарының да теләп катнашуы сөендерде. Шулай ук бу төр спортнын җанатарлары узләреннән ярдәм тәкдим иттеләр. 

Балалар мәйданчыгы даими төзекләндереп яңартылып тора, балалар белән анда даими чаралар уздырыла. 

Халык мөрәҗәгатьләре һәм гаризалары белән эшләү, халыкны кабул итүне оештыру авыл җирлеге эшчәнлегенең мөһим тармагы булып тора. 2014 елда авыл җирлегенә төрле сораулар һәм мәсьәләләр белән 42 мөрәҗәгать теркәлгән шуларның 12се депутатларның халыкны шәхси кабул итү вакытында теркәлгән. 2014 елда 249 төрле белешмәләр, 13 нотариаль ышаныч кәгазе бирелде. Ясалган анализлар күрсәткәнчә иң күп сораулар коммуналь мәсьәләләрне хәл итүгә, миллекне рәсмиләштерүгә, социаль мәсьәләләргә караган. Авыл җирлеге, район Советы депутатларының халыкны кабул итүе, аларның үз сайлаучылары күтәргән проблемалар эчендә кайнавы шулай ук бик отышлы вариант булып тора. Сайлаучыларга үз депутатлары белән даими очрашу мөмкинлеге тудырса, депутатларга үзләренең халык мәнфәгатчеләре икәнлекләрен оныттырмый. 
Халыкны кабул ителгән муниципаль актлар белән таныштыру максатыннан, информацион стендларда  кабул ителгэн карарлар даими урнаштырылып  килә һәм Югары Налим авыл жирлегенен  официаль сайтына да урнаштырыла. Мин сездән сорар идем, җирлекнең сайтын даими рәвештә карап барырга. 
 Шулай ук авыл җирлеге бинасында «Ышаныч тартмасы» урнаштырылган. Бугенге көнгә әлеге тартма аша мөрәҗәгатьләр кермәде.

5. Социаль тармаклар

Яшь буынны тәрбияләүдә уңай һәм нәтиҗәле эшләүче, авыл җирлегенең беренче таянычы булган урта мәктәп эшчәнлегенә яхшы бәя биреп китәсе килә. Мәктәптә 43 бала укый, 15 укытучы белем бирә, 7 техник хезмәткәр эшли. 
Мәктәпкә балалар 4 авылдан килеп укыйлар. Аларны мәктәпкә мәктәп маршруты автобусы йөртә. 

Мәктәп яны бакчасында мәктәп үзенә җитәрлек күләмдә яшелчә устерә.Сарымсак үстерү белән программа нигезендә шөгеллән.Үзләреннән арткан продукөияне ярмаркаларда саталар.
Югары Налим мәктәп бинасына урнашкан 20 урынлы балалар бакчасы  бугенге көндэ яхшы гына эшләп килә. 
Югары Налим һәм Налим авылы халкына  мәдәният йорты һәм клуб хезмәт күрсәтә. Даими рәвештә кызыклы чаралар үткәрелеп тора. Алар халык белән эшләүнең төрле юлларын, төрле алымнарын кулланалар. Село Налим авылы клубына ремонт үткәрү кирәк.
Мәдәният тормышының бер тармагы булган китапханәгә халык яратып йөри. Балалар гына түгел, ә өлкән буын кешеләре дә яңа китапларны чират торып укыйлар. Китапханәнең китап фонды 13500 экземпляр тәшкил итә. 13 исемдәге газет 15 журнал алдырыла. 

        Авыл тарихы, анын куренекле кешелэре турында бай материал тупланган. Икенче ел инде районда  якташыбыз Таҗетдин Ялчыголга багышлап «Ялчыгол укулары» уздырылып килә. Китапханәдә интернетка тоташтырылган 2 компьютер бар. Авылда яшәүче һәр кеше алар белән файдалана ал
Авыл җирлегендә 2 ФАП хезмәт күрсәтә. Халыкка даими рәвештә сыйфатлы беренче медицина ярдәме күрсәтү өчен Югары Налим авылы ФАПында тиешле шартлар тудырылган. Село Налим авылы ФАПына 2014 елда кечкенә ремонт эшләре башкарылды. 
Авыл халкына 1 почта бүлекчәсе хезмәт күрсәтә. Коммунал хезмәтләргә түләү, кирәк товарлар кайтарту, үз вакытында пенсия һәм башка төрле түләүләрне өзлексез башкару аларның төп вазифасына керә. Халыкка тиешле информацияне җиткерүдә җирле мәгълүмәт чараларының роле әйтеп бетергесез зур. 2014 елда авыл кешеләренә 540 газета,46 журнал  килә. Шуларның  64 район, 30 Ватаным Татарстан газетасы.
Авылларда ике таксофон куелган. Телефон кертү һәм интернетка тоташтыру буенча даими эш алып барыла.  Зәй РУЭС тарафыннан волоконно-оптик элемтә линиясе куллануга тапшырылды. Һәм бу үз чиратында халыкка өзлексез интернет, яңа төр телевидение хезмәтеннән файдалануга мөмкинлек тудырды. Бүгенге көндә 62 йортка интернет, яңа төр телеведение линиясе кергән. Кызганычка каршы село Налим авылында интернет мәсьәләсе әле ачык кала бирә.
Авыл җирлеге территориясендә сотовый связь булмау халыкка зур кыенлык тудыра.
Авыл халкын 2 кибет кирәкле көнькүреш товарлары белән тәэмин итә. Беренче чиратта кирәк булган икмәк, тоз, шикәр, чәй, ярма һәм оннарга кибеттә өзеклек булганы юк. Халык сораган товарлар үзвакытында заявка белән кайтартыла. 
6. Иҗтимагый тәртип һәм куркынычсызлык

Авыл җирлекләренең тагын бер төрле бик җаваплы  эшләренең берсе, ул халыкнының куркынычсызлыгын тәэмин итү һәм иҗтимагый тәртипне булдыру. Төрле мәдәни һәм спорт чаралары үткәрү вакытында участок полиция инспекторына хәбәр ителә. ДНД членнары составы күбәйтелә. Авыл җирлегендә яшәүче кешеләр белән терроризм һәм экстремизм турында очрашулар һәм җыелышлар үткәрелде, аңлату эшләре алып барылды. 
Авыл кешеләре өчен һәм оешма житәкчеләренә гадәттән тыш хәл туганда хәбәр итү өчен тиз чара курә алучы оешмаларның телефон номерлары  анлатылды.

Авыл жирлеге территориясендә төрле милләт вәкилләре яши. Алар арасында татар, рус, керәшен, удмурт, дагестан милләтеннән вәкилләр бар. Без дус, тату гаилә булып, һәркемнең традицияләрен һәм  гореф-гадәтләрен хөрмәт итеп гомер кичерәбез.
2014 елда авыл территориясендә булган җинаят һәм административ тәртип бозулар турында участок инспекторы үзенең чыгышында сөйләп китәр. Кызганычка каршы андый хәлләр бу елда шактый булды.
2014 елның көз аенда Зәй муниципаль районы башкарма комитеты җитәкчесе Разиф Галиевич җитәкчелегендә территорияләрне карау-танышу үткәрелде. Без күрсәтелгән җитешсезлекләрне бетерү өстендә эшләдек. Иске котельный торбасы алынды, агачлар киселде, хуҗасыз йорт территорияләре коры үләннәрдән чистартылды.
 Авыл территориясендаге хуҗасыз йортлар мәсьәләсенә тагын бер мәртәбә сезнең игътибарыгызны юнәлтәсем килә. Алар халыкның куркынычсызлыгына реаль янау булып торалар. Ул йортларның территорияларе чүп - үлән белән капланган һәм алар янгын куркынычы тудыралар,  аларның эчендә кешеләргә куркыныч янаучы затлар яшеренергә мөмкин. Бүгенге көндә 15 хуҗасы булмаган, 17 – хуҗасы булып та бернинди куркынычсызлык чаралары үтәлмәүче (дачниклар) йорт бар. Без ул йортларның хуҗаларын табып аларга кисәтү хатлары җибәрдек, бу мәсьәләне даими контрольдә тотачкбыз. Яз көне бу мәсьәләгә тагын әйләнеп кайтырбыз.
Слайдта күренгәнчә бик начар каралмаган ихаталар бар, ә менә игътибар итегез әле: авылның иң өлкән кешесе- 95 яшьлек  Нуретдинова Мингаян әбинең ихатасына. Кайбер кешеләргә уйланырлык әйберләр бар бит. “Матурлык дөньяны коткара” дигән әйтем бар бит. Матур авылда яшәсәк , матур эшләр эшләсәк –күңелебез дә матур булыр.
7. Төзекләндерү          
Авыл җирлеге территориясендә 2 зират бар.  Аларга санитар нормаларга яраклаштырып чүп җыю урыннары ясалды.Корыган карт агачлар киселде. Бу эштә башлап йөрүче авылдашыбыз Мифтахов Тәвис абыйга зур рәхмәтемне җиткерәсем килә.
   Авылларнын тэзеклэндеру чистарту буенча даими рэвештэ өмәләр оештырылып килә.”Урман утырту кцне”, “Чиста елга яры”, “ Чиста Татарстан урманнары” акциялщрендә катнаштык.  Юл читендә, авыл эчендә, жаваплылык тоймаган кешеләр тарафыннан ташлап калдырылган чуп-чарларны жыюда, авылны чуп-уләннәрдән арындыруда актив катнашкан хәр кешегә зур рәхмәт эйтеп китәсем килә.
Авылның экологик хәлен бераз яхшыртуга этәргеч булып авыллардан чүп җыюны оештыру тора. Һәр айның 13 числосында график нигезендә “НК СЕРВИС“ хезмәт күрсәтә. Ләкин курсәтелгән хезмәт өчен вакытында туләргә онытмасак иде, иптәшләр.  Шул ук вакытта судан файдаланган өчен дә бурычларыбызны вакытында түләргә кирәклеген онытып жибәрмик. Ярты көн су килмичә торса барыбызда каравыл кычкырабыз,ә суны вакытында, өзлексез бирү шактый зур чыгымнар сорый. 
       Буген шулай ук хэл итэргэ ин авыр мэсьэлэлэрнен берсе –котеджалар урамында агып ятучы канализация коесы. Дөрес зур авырлык белэн булсада бойлер чакыртып бу проблеманы бик кыска вакытка хәл итугэ ирештек. Лэкин даими хезмәт курсәту эчен безнен белэн договор төзергә теләуче оешма табылмады. Димәк безгә аерым хезмәт курсәту килешүе белэн генэ эшләргэ кала.
2014 елда башкарган эшләргә нәтиҗә ясап сезне 2015елга планнаштырылган «Авылның социаль-үсеш планы белән» таныштырып китәм.

Мероприятия перспективного развития села на 2015 год

по Верхненалимскому сельскому поселению

	№

п/п
	Запланированные мероприятия
	Примерные суммы затрат
	Источники финансирования
	Примечание

	Благоустройство территории

	3
	Текущий ремонт памятников к 70-летию Победы 
	43тыс.руб
	Местный бюджет
	

	

	Развитие предпринимательства на селе, создание благоприятных условий 

для развития частного предпринимательства в сельской местности

	15
	В 2015 году планируется оказание помощи населению в развитии предпринимательской деятельности на территории сельского поселения.

	Развитие и благоустройство уличного освещения

	16
	Ремонт уличного освещения с.Налим
	100тыс.рублей
	местный бюджет
	Заинские районные электрические сети филиал   ОАО «Сетевая компания»

	
	Вырубка деревьев
	25 тыс.руб
	Местный бюджет
	

	Повышение образовательно-культурного уровня населения сельского поселения

	17
	Проведение культурно-развлекательных мероприятий
	30000 рублей
	спонсорская помощь
	с участием жителей сельского поселения

	
	Покупка тенисного стола для сельской молодежи
	30 тыс.руб
	Местный бюджет
	


2015 ел  Зәй районында “Хезмәт кешесе” елы, Татарстанда “ Парклар һәм скверлар” елы, Россиядә  “Әдәбият” елы буларак билгеләп үтеләчәк. Шулай ук иң зур бәйрәм “Бөек Җиңүнең 70 еллыгын” зурлап үтәчәкбез. 2015 елда зур политик вакыйга –Татарстан президентын һәм җирле үзидарәгә сайлаулар тора. 
Болар барсы да безнең ныклыкны, бердәмлекне сыный торган вакыйгалар. Безнең авыл җирлегендә яшәүчеләр Татарстан халкы белән берлектә, үзләренең гражданлык бурычларын үтәрләр, сайлауларда актив катнашырлар дип ышандырып каласы килә.

        Без барыбызда аңлыйбыз: хәзер һәм бүген хәл итәргә кирәкле мәсьәләләр, шулай ук озак перспектива каралганнары да бар. Әммә авыл җирлегенең һәм анда яшәүче кешеләрнең эшчәнлеге бары тик бер мәсьәләне хәл итүгә юнәлтелгән – авыл җирлеген матуррак һәм яхшырак, ә анда яшәүчеләрнең тормышын уңайлырак итү.
Чыгышымның азагында, уңышларга ирешү өчен, авыл һәм районыбыз үсешен тәэмин итү өчен сезне бергәләп иҗади эшләргә чакырам.

Игътибарыгыз өчен рәхмәт!

